
				এই পৃষ্ঠাটোৰ বৈধকৰণ হৈছে
সহায়  কৰা যদি ৰক্ষা পাওঁ।

হৰি—মই সদায় তোমাক সহায় কৰিবলৈ সাজু।

হীৰা—এটা ধৰুৱাক নই ২,০০০ টকা দিব লগা আছে।
সি মোৰ ঘৰ-দুৱাৰ কোবোক দিছে। তুমি মোৰ
friend, philosopher and guide থাকোতে মই
houseless মগনীয়া হব লাগিলে "তোমাৰ অযশে
ভৰিব ভূমণ্ডল।"

হৰি—তালৈকে এনে ভয় কৰিছা নে? কুচ্ পৰোৱাই নাই।
ধন নো কেলেই?—তোমাৰ নিচিনা সাধুমানুহক
সহায় কৰিবলৈ হে। (কেঞাৰ গোলালৈ এখন চেক্
লেখি দিয়ে)। এয়া ধৰাঁ, এইখন দিলেই ফেচামল
কেঞাই তোমাক ২,০০০৲ ৰূপ দিব।

হীৰা—Thank you, thank you. যথাৰ্থতে তুমিয়েই মহাপুৰুষ; এতিয়া যাওঁ, good night.



(দুইৰো প্ৰস্থান।)





⸻⸻





দ্বিতীয় দৃশ্য।





আলিবাট।





(এটা মেতৰৰ প্ৰবেশ।)




মেতৰ—এইচা ডাঙ্গাবাজ্ ময়লা আদমী হাম্ কভি দেখা হায়

